Nafarroako Parlamentuko Mahaiak, 2018ko otsailaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea María Luisa De Simón Caballero andreak aurkeztutako galdera, jakiteko ea zertan diren unibertsitateaz kanpoko irakaskuntzako mailetan erlijioaren irakaskuntzaren irakastorduen zama murriztera aldera egin beharreko aldaketak.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2018ko otsailaren 5ean
Lehendakaria: Ainhoa Aznárez Igarza
GALDERAREN TESTUA
Izquierda-Ezkerrako foru parlamentarien elkarteko foru parlamentari Marisa de Simón Caballero andreak honako galdera hau aurkezten du, Nafarroako Gobernuak heldu den Osoko Bilkuran ahoz erantzun dezan:
Nafarroako Parlamentuak, urtarrilaren 26an egindako Osoko Bilkuran, Izquierda-Ezkerrako foru parlamentarien elkarteak aurkeztutako mozio bat onetsi zuen, Nafarroako Gobernua premiatzen zuena unibertsitatez kanpoko irakaskuntzako mailetako curriculumari buruzko dekretuak eta lanaldiei eta ordutegiei buruzko dekretuak alda zitzan, Estatuko araudian oro har araututako erlijio ikasketen irakastorduen zama murrizte aldera legeak ezarritako gutxienekora.
Hezkuntza Departamentuak adierazitako asmoa zen aipatu mozioan xedatutakoa betetzeko behar ziren aldaketak egitea, curriculum zein antolaketa arloetakoak, baina 2017-2018 ikasturtea hasi da hura bete gabe. Hezkuntzako araudia ez da aldatu erlijio irakaskuntzaren irakastorduen zama gutxienekora murrizteko, gaur egun zama horrek Estatuko araudian agintzen den gutxieneko ordutegia gainditzen baitu.
Nola daude araudiaren aldaketak, unibertsitatez kanpoko irakaskuntzako mailetan erlijioaren irakaskuntzaren irakastorduen zama murriztera bideratuak?

